Na osnovu ¢lana IV. B. 7. a) (IV) Ustava Federacije Bosne i Hercegovine, donosim
UKAZ

O PROGLASENJU ZAKONA O SUKOBU INTERESA
U ORGANIMA VLASTI U FEDERACUJI
BOSNE I HERCEGOVINE

Proglasava se Zakon o sukobu interesa u organima vlasti u Federaciji Bosne i Hercegovine koji je
donio Parlament Federacije Bosne i Hercegovine na sjednici Predstavnickog doma od 14. oktobra
2008. godine i na sjednici Doma naroda od 24. oktobra 2008. godine.

Broj 01-02-512/08
31. oktobra 2008. godine
Sarajevo

Predsjednica
Borjana Kristo, s. 1.

ZAKON

O SUKOBU INTERESA U ORGANIMA VLASTI U FEDERACIJI BOSNE 1
HERCEGOVINE

I. SUKOB INTERESA

Clan 1.
Opce odredbe

(1) Radi sprecavanja sukoba interesa ovim Zakonom ureduju se posebne obaveze izabranih
duznosnika, nosilaca izvr$nih funkcija i savjetnika u organima vlasti u Federaciji Bosne i
Hercegovine (u daljnjem tekstu: Federacija), kantona i jedinica lokalne samouprave u vrSenju javne
funkecije.

(2) Sukob interesa postoji u situacijama u kojima izabrani duznosnici, nosioci izvr$nih funkcija i
savjetnici imaju privatni interes koji utice ili moZe uticati na zakonitost, otvorenost, objektivnost i
nepristrasnost u vrsenju javne funkcije.

Clan 2.
Principi djelovanja

(1) Izabrani duznosnici, nosioci izvr$nih funkcija i savjetnici u vrSenju javnih funkcija moraju
postupati zakonito, efikasno, nepristrano, ¢asno, te se pridrzavati principa odgovornosti, postenja,
savjesnosti, otvorenosti i vjerodostojnosti.

(2) Izabrani duznosnici, nosioci izvr$nih funkcija i savjetnici licno su odgovorni za svoje
djelovanje u vrSenju javnih funkcija na koje su imenovani, odnosno izabrani i politi¢ki su odgovorni
prema organu ili gradanima koji su ih imenovali ili izabrali.

(3) Izabrani duznosnici, nosioci izvr$nih funkcija i savjetnici koji vrSe javne funkcije trebaju se
ponasati savjesno i odgovorno, da ne ugrozavaju povjerenje i pouzdanje gradana, te da postuju kako



zakonske, tako i druge propise kojima se odreduju prava, obaveze i odgovornosti u vrsenju javnih
funkcija.

(4) U vrSenju javne funkcije izabrani duznosnici, nosioci izvr$nih funkcija i savjetnici moraju se
pridrzavati etike poziva i funkcije koju vrse.

(5) U vrsenju javne funkcije izabrani duznosnici, nosioci izvr$nih funkcija i savjetnici ne smiju
svoj privatni interes stavljati iznad javnog interesa.

(6) Izabrani duznosnici, nosioci izvr$nih funkcija i savjetnici ne smiju koristiti javnu funkciju za
licnu dobit lica koje je sa njima povezano. Izabrani duznosnici, nosioci izvrsne funkcije i savjetnici
ne smiju biti ni u kakvom odnosu zavisnosti prema licima koja bi mogla uticati na njihovu
objektivnost.

(7) Izabrani duznosnici, nosioci izvrsnih funkcija i savjetnici kao javne licnosti moraju djelovati u
interesu gradana.

(8) U vrsenju funkcija izabrani duznosnici, nosioci izvr$ne funkcije i savjetnici obavezni su
imovinu, sredstva za rad i finansijska sredstva koja su im povjerena koristiti iskljucivo u svrhu za
koju su namijenjena i na efikasan nacin.

(9) Izabrani duznosnici, nosioci izvrsne funkcije i savjetnici u vrijeme vrsenja javne funkcije
primaju placu i naknade za funkciju koju vrse u skladu sa zakonskim propisima o pla¢ama i

naknadama zaposlenih u Federaciji i drugim propisima.

Clan 3.
Definicije

U smislu ovog Zakona:
a) "ovlastenim licem" smatra se lice koje je osnivackim aktom ili statutom preduzecéa ovlasteno
da predstavlja i zastupa preduzece. Pod ovlastenim licem podrazumijeva se i poduzetnik, odnosno

fizicko lice koje samostalno na trziStu obavlja djelatnosti radi sticanja dobiti;

b) "srodnici" su bliski srodnici, srodnici u pravoj liniji, srodnici u pobo¢noj liniji do tre¢eg
stepena, srodnici po tazbini do drugog stepena i dijete bracnog druga;

c) "bliskim srodnikom' smatraju se bracni i vanbrac¢ni drug, dijete, majka, otac, usvojilac i
usvojenik izabranog duznosnika, nosioca izvr$ne funkcije i savjetnika;

d) "interesno povezano lice" podrazumijeva srodnika ili lice koje je sa izabranim duznosnikom,
nosiocem izvr$ne funkcije i savjetnikom u li¢noj, politickoj, ekonomskoj ili drugoj vezi koja bi
mogla uticati na objektivnost u radu izabranog duznosnika, nosioca izvrsne funkcije i savjetnika;

e) '"izabranim duZnosnicima' smatraju se:

1. zastupnici i delegati Parlamenta Federacije Bosne i Hercegovine (u daljnjem tekstu: Parlament
Federacije),

2. zastupnici u zakonodavnim organima kantona,

3. vjecnici u gradskim i op¢inskim vije¢ima;



f) '"nosiocima izvr$nih funkcija" smatraju se predsjednik i potpredsjednici Federacije, ¢lanovi
Vlade Federacije Bosne i Hercegovine (u daljnjem tekstu: Vlada Federacije) i vlada kantona,
gradonacelnici i op¢inski nacelnici, direktori i zamjenici direktora agencija, direkcija, zavoda,
ustanova i drugih institucija u Federaciji i kantonima koji su izabrani i imenovani, ili je za njihov
izbor ili imenovanje data saglasnost od predsjednika, potpredsjednika Federacije, Parlamenta
Federacije ili zakonodavnog organa kantona ili gradskih i op¢inskih vije¢a, Vlade Federacije ili
vlada kantona, a koji nisu obuhvaceni Zakonom o drzavnoj sluzbi u Federaciji Bosne i Hercegovine
("Sluzbene novine Federacije BiH", br. 29/03, 39/04, 54/04, 67/05 i 8/06);

g) '"savjetnicima" se smatraju savjetnici izabranim duznosnicima i nosiocima izvr$nih funkcija
kako je utvrdeno Zakonom o pravima izabranih duznosnika, nosilaca izvr$nih funkcija i savjetnika
u institucijama vlasti Federacije Bosne i Hercegovine ("Sluzbene novine Federacije BiH", br. 59/06
123/08);

h) '"ulaganje kapitala" je ulaganje novca, stvari i prava u vlasnicku strukturu preduzeca;
1) "finansijski interes" znaci:

1. svaki interes kojim se izabranom duznosniku, nosiocu izvrsne funkcije ili savjetniku
omogucava da primi novac u vrijednosti vecoj od 1.000,00 KM godisnje, kao i

2. svaki vlasnicki interes koji ima izabrani duznosnik, nosilac izvr$ne funkcije ili savjetnik koji
odgovara vrijednosti od najmanje 10.000,00 KM u nekom preduzecu, drustvu sa neogranicenom
odgovornoséu, komanditnom drustvu, dionic¢arskom drustvu ili drustvu sa ograni¢enom
odgovornoscu;

j)  "poklon" znaci svaku isplatu, djelovanje, uslugu ili predmet od vrijednosti ucinjene
neposredno primaocu, bez naknade ili o¢ekivanja naknade. Pokloni primljeni od bliskog srodnika,
kao i1 pokloni ¢ija vrijednost ne prelazi 200,00 KM nisu obuhvaceni ovim Zakonom;

k) "privatno preduzede' oznacava svako zakonom utvrdeno preduzece koje nije javno
preduzece definirano u daljnjem tekstu;

1) "javno preduzeée' podrazumijeva preduzece kako je to definirano zakonima o javnim
preduzec¢ima;

m) "javna funkcija'" podrazumijeva poslove izabranog duznos- nika, nosioca izvr$ne funkcije 1
savjetnika koji proizilaze iz funkcije koju vrsi;

n) '"vlada" podrazumijeva Vladu Federacije, vlade kantona, gradonacelnike gradova i nacelnike
op¢ina koji su ovlasteni da raspolazu nov¢anim sredstvima, imovinom i pravima;

0) "li¢na usluga" podrazumijeva svako djelovanje kojim se jedna strana obavezuje obaviti
odredeni posao, a druga platiti joj za to odredenu naknadu, a koja ne proizilazi iz radnog odnosa.

Clan 4.
Nespojivosti

(1) Clanstvo u upravnom odboru, nadzornom odboru, skupstini, upravi ili menadzmentu ili u
svojstvu ovlastenog lica u javnom preduzecu nespojivo je sa javnim funkcijama izabranog
duznosnika, nosioca izvrsne funkcije ili savjetnika.



(2) Clanstvo u upravnom ili nadzornom odboru ili vrienje duznosti direktora direkcije ili agencije
za privatizaciju nespojivi su sa javnim funkcijama izabranog duznosnika, nosioca izvrsne funkcije
ili savjetnika.

(3) Angazman u privatnom preduzecu u uvjetima u kojima se stvara sukob interesa nespojiv je sa
javnim funkcijama izabranog duznosnika, nosioca izvr$ne funkcije ili savjetnika.

(4) Izabrani duznosnici, nosioci izvrsnih funkcija i savjetnici moraju podnijeti ostavku na svaku
od nespojivih funkcija i poslova najkasnije u roku od tri dana nakon preuzimanja javne funkcije.

Clan 5.
Javna preduzeca i agencije za privatizaciju

(1) Izabrani duznosnici, nosioci izvr$nih funkcija i savjetnici za vrijeme vrSenja javne funkcije i
Sest mjeseci nakon prestanka vrsSenja te funkcije ne mogu biti ¢lanovi upravnog odbora, nadzornog
odbora, skupstine, uprave ili menadzmenta niti biti u svojstvu ovlaStenog lica u javnom preduzecu.

(2) Izabrani duznosnici, nosioci izvrsnih funkcija i savjetnici za vrijeme vrsenja javne funkcije i
Sest mjeseci nakon prestanka vrSenja te funkcije ne mogu biti ¢lanovi upravnog ili nadzornog
odbora, niti direktori direkcije ili agencije za privatizaciju.

Clan 6.
Vladina ulaganja u privatna preduzeca

(1) Izabrani duznosnici, nosioci izvrsnih funkcija i savjetnici ne mogu biti ¢lanovi skupstine,
nadzornog odbora, uprave ili menadzmenta niti biti u svojstvu ovlastenog lica svakog privatnog
preduzeca u koje je organ vlasti ¢iji je ¢lan izabrani duznosnik, nosilac izvrsne funkcije ili savjetnik
ulagao kapital u periodu od Cetiri godine prije preuzimanja funkcije i za vrijeme vr$enja funkcije
izabranog duznosnika, nosioca izvr$ne funkcije ili savjetnika.

(2) Izabrani duznosnici, nosioci izvrsnih funkcija i savjetnici, za vrijeme vrSenja duznosti, ne
mogu biti ¢lanovi skupstine, nadzornog odbora, uprave ili menadzmenta, niti biti u svojstvu
ovlastenog lica bilo kojeg privatnog preduzeca koje sklapa ugovore vrijednosti vece od 5.000,00
KM godisnje, sa organima koji se finansiraju iz budZeta na bilo kojem nivou vlasti.

Clan 7.
Zabrana djelovanja u slu¢aju sukoba interesa

(1) Izabrani duznosnici i nosioci izvrsnih funkcija ne mogu glasati po bilo kojem pitanju koje se
direktno tice privatnog preduzeca u kojem taj izabrani duznosnik, nosilac izvrsne funkcije ili
interesno povezana lica imaju finansijski interes. [zabrani duznosnici i nosioci izvr$nih funkcija koji
se nadu u takvim situacijama uzdrzat ¢e se od glasanja, te na otvorenoj sjednici objasniti razloge
zbog kojih su uzdrzani.

(2) Nosioci izvrsnih funkcija i savjetnici nece preduzimati nikakve sluzbene radnje koje bi mogle
direktno uticati na privatno preduzece u kojem nosilac izvrsne funkcije ili savjetnik ili interesno
povezana lica imaju finansijski interes. Nosioci izvr$nih funkcija i savjetnici ¢e u takvim
situacijama proslijediti donosenje odluke o preduzimanju radnje drugom nadleznom organu i
pisanim putem navesti razloge za takvo proslijedivanje.

(3) U slucaju da izabrani duznosnik, nosilac izvr$nih funkcija ili savjetnik prekrsi odredbe ovog
¢lana, glas ili odluka duznosnika ili nosioca izvr$ne funkcije smatrat ¢e se niStavnim.



Clan 8.
Ugovori o li¢cnim uslugama

(1) Izabrani duznosnici, nosioci izvrsnih funkcija i savjetnici ne mogu sklapati ugovore o pruzanju
liénih usluga sa bilo kojim javnim preduzecem.

(2) Izabrani duznosnici, nosioci izvrsnih funkcija i savjetnici ne mogu sklapati ugovore o pruzanju
li¢nih usluga sa bilo kojim privatnim preduzecem koje sklapa ugovore ili na drugi nacin posluje sa
vladama na bilo kojem nivou. Odredba ovog Clana primjenjuje se samo na privatna preduzeca koja
su sklopila ugovor ili posluju sa vladama istovremeno dok izabrani duznosnik, nosilac izvrsne
funkecije ili savjetnik vrsi funkeiju 1 samo onda kada vrijednost ugovora ili posla sa vladom prelazi
5.000,00 KM godisnje.

(3) U slucaju da izabrani duznosnik, nosilac izvr$nih funkcija ili savjetnik prekrsi odredbe ovog
¢lana, ugovor duznosnika, nosioca izvrsnih funkcija i savjetnika smatrat ¢e se niStavnim.

Clan 9.
Angazman bliskih srodnika

Pod uvjetima definiranim u ¢l. 4., 5., 6. 1 8. ovog Zakona, angazman bliskih srodnika izabranog
duznosnika, nosioca izvrSne funkcije i savjetnika takoder dovodi do situacije u kojoj za ovog
izabranog duznosnika, nosioca izvr$ne funkcije i savjetnika dolazi do sukoba interesa.

Clan 10.
Zabranjene aktivnosti

Osim ako je to izri¢ito propisano odredbama ovog Zakona, izabranom duznosniku, nosiocu izvr§ne
funkcije i savjetniku zabranjuje se:

a) primiti ili zahtijevati poklon ili drugu korist ili obe¢anje poklona ili druge koristi radi vrSenja
javne funkcije;

b) primiti dodatnu naknadu za poslove vrSenja javne funkcije protivno odredbama pozitivnih
zakonskih propisa o placama i naknadama zaposlenih u organima vlasti u Federaciji i drugih

propisa;

c) traziti, prihvatiti ili primiti vrijednost ili uslugu radi glasanja o bilo kojem pitanju ili uticati na
odluku nekog organa ili lica;

d) obecavati zaposlenje ili neko drugo pravo u zamjenu za poklon ili obecanje poklona;

e) privilegovati lica radi stranackog ili drugog opredjeljenja ili radi porijekla, li¢nih ili porodi¢nih
veza;

f) odbiti uvid u svoje finansijsko poslovanje;

g) uticati na dobivanje poslova ili narudzbi drzave u cilju sticanja materijalne ili nematerijalne
koristi za sebe ili za drugog;

h) koristiti povlastene informacije o radu drzavnih organa radi li¢ne koristi ili koristi interesno
povezanih lica i



1) na drugi nacin koristiti svoj polozaj kako bi uticali na zakonodavne, izvrsne ili sudske vlasti te
tako postigli licnu korist ili korist interesno povezanih lica, neku povlasticu ili pravo, sklopili pravni
posao ili na drugi nacin interesno pogodovali sebi ili drugom interesno povezanom licu.

Clan 11.
Primanje poklona

(1) Poklonom u smislu ovog Zakona smatra se li¢na korist u vezi sa vr§enjem javne duznosti, a
podrazumijeva: stvari, prava, usluge bez naknade te neku drugu li¢nu korist datu ili obe¢anu
duznosniku, nosiocu izvrsne funkcije i savjetniku.

(2) Poklon u vrijednosti do 200,00 KM izabrani duznosnici, nosioci izvr$ne funkcije i savjetnici
mogu zadrzati i ne trebaju ga prijaviti.

(3) Poklonom u smislu stava (2) ovog ¢lana smatra se i vise poklona poklonjenih od istog lica u
periodu od jedne godine.

(4) Poklone iznad vrijednosti iz stava (2) ovog ¢lana izabrani duznosnici, nosioci izvrSne funkcije
1 savjetnici ne smiju zadrzati ve¢ su ih obavezni prijaviti i predati organu vlasti u ¢ije ime vrse
povjerenu javnu duznost.

(5) Izabrani duznosnik, nosilac izvr$ne funkcije i savjetnik ne smije primiti novac, ¢ek ili drugi
vrijednosni papir bez obzira na iznos.

(6) U slucaju sumnje o vrijednosti poklona izabrani duznosnik, nosilac izvr$ne funkcije i savjetnik
duzan je zatraziti racun od davaoca poklona.

(7) Vrijednost poklona je njegova trziSna vrijednost.

(8) Primanje poklona prema st. od (1) do (7) ovog ¢lana odnosi se i na lica koja bi primila poklon
u korist izabranog duznosnika, nosioca izvrsne funkcije i savjetnika s tim da takvo lice zna za
primanje poklona.

Clan 12.
Zabrana obavljanja drugih poslova duZnosnika

(1) Za vrijeme vrsenja javne duznosti izabrani duznosnici, nosioci izvr$ne funkcije i savjetnici ne
smiju vrsiti duznost ovlastenih lica u fondacijama i udruzenjima osnovanim u skladu sa zakonima o
udruzenjima i fondacijama, a koje se finansiraju iz budzeta bilo kojeg nivoa vlasti u iznosu vec¢em
od 10.000,00 KM godisnje, odnosno u iznosu ve¢em od 50.000,00 KM godisnje u fondacijama i
udruzenjima iz oblasti kulture i sporta.

(2) Izuzetno od prethodnih odredaba, izabrani duznosnici, nosioci izvr$ne funkcije i savjetnici
mogu vrsiti izvrsnu funkciju u fondacijama i1 udruzenjima koji se ne finansiraju iz budzeta bilo
kojeg nivoa vlasti zasnovanim u skladu sa zakonima o udruzZenjima i fondacijama.



II. OTVORENOST

Clan 13.
Li¢no finansijsko stanje

Izabrani duznosnici, nosioci izvr$nih funkcija 1 savjetnici dostavljaju redovne finansijske izvjestaje
kako je predvideno zakonom i propisima Centralne izborne komisije Bosne i Hercegovine.

1. IMPLEMENTACIJA 1 POSTUPAK PRED CENTRALNOM IZBORNOM KOMISIJOM
BOSNE I HERCEGOVINE

Clan 14.
Implementacija

Centralna izborna komisija Bosne i Hercegovine odlucuje da li neko stanje, postupak ili radnja
predstavljaju krSenje odredaba ovog Zakona kao i o svakoj stvari u vezi sa implementacijom ovog
Zakona u skladu sa Zakonom o sukobu interesa u institucijama vlasti Bosne i Hercegovine
("Sluzbeni glasnik BiH", br. 16/02, 14/03, 12/04 i 63/08).

Clan 15.
Postupak pred Centralnom izbornom komisijom
Bosne i Hercegovine

Postupak pred Centralnom izbornom komisijom Bosne i Hercegovine kao i zalbeni postupak
pokrece se i vodi u skladu sa Zakonom o sukobu interesa u institucijama vlasti Bosne i
Hercegovine.

Clan 16.
Sankcije

(1) Ako se utvrdi da neki izabrani duznosnik, nosilac izvrsne funkcije ili savjetnik krsi odredbe cl.
5.,6.,8.19. ovog Zakona, on se smatra nepodobnim da se kandiduje za bilo koju funkciju
izabranog duznosnika, nosioca izvr$ne funkcije ili savjetnika u periodu od Cetiri godine nakon
pocinjenog prekrsaja. Pored toga izabrani duznosnik, nosilac izvrsne funkcije ili savjetnik moze biti
novcano kaznjen u iznosu od 1.000,00 KM do 10.000,00 KM.

(2) Ako se utvrdi da neki izabrani duznosnik, nosilac izvr$ne funkcije ili savjetnik krsi odredbe ¢l.
7.,10., 11.1 12. taj izabrani duznosnik, nosilac izvrSne funkcije ili savjetnik kaznjava se nov¢ano u
iznosu od 1.000,00 KM do 10.000,00 KM. Izabrani duznosnik, nosilac izvr$ne funkcije ili savjetnik
takoder ima obavezu vratiti poklon ili novac koji je ekvivalentan vrijednosti poklona.

(3) Novcane kazne uplacuju se u budzet Federacije Bosne i Hercegovine.

Clan 17.
Zastarijevanje

Postupak za primjenu sankcija vezano za krSenje ovog Zakona mora se pokrenuti u roku od Cetiri
godine od navodnog krSenja Zakona.



IV. ZAVRSNE ODREDBE

Clan 18.
Stupanje Zakona na snagu

Ovaj Zakon stupa na snagu narednog dana od dana objavljivanja u "Sluzbenim novinama Federacije
BiH".

Predsjedavajuéi
Doma naroda
Parlamenta Federacije BiH
Stjepan Kresi¢, s. 1.

Predsjedavajuéi
Predstavnickog doma
Parlamenta Federacije BiH
Safet Softic, s. r.



